
విశేషమును సామాన్యముచే సమర్దించుట.

     సత్యభామ శ్రీకృష్ణుని శిరమును దన్నెను.

     కోపించిన స్త్రీలు ఉచితానుచితములను జూడరుగదా.

సామాన్యమును విశేషముచే సమర్దించుట.

     మంచివారల సంపర్కమువలన, అల్పవస్తువులు కూడ, గౌరవమును పొందుచున్నవి.

      పూవులతో కూడిన దారము కూడ శిరమున ధరింపబడుచున్నదికదా.





 (9) శ్లేషాలంకారము (Poronmasia)

అనేకార్దములు గల పదముల, నుపయోగించి చెప్పిన శ్లేషాలంకారము.


		రాజు కువలయానంద కరుడు.



ఇచ్చట రాజు శబ్దమునకు - చంద్రుడు - రేడు అనుధర్మములు కలవు. కువలయ శబ్దమునకు కలువ - భూమి అను అర్దములు కలవు. రాజు భూమికి ఆనంద కరుడు; చంద్రుడు కలువలకు ఆనందకరుడు అని అనేకార్దములు వచ్చునట్టి పదములనుపయోగించి చెప్పుటయే, శ్లేషాలంకారము.


(10) ఉత్ప్రేక్షాలంకారము (Poetical fancy)

ఉపమానము యొక్క గుణక్రియాదులు, ఉపమేయము నందు కనబడుటచేత, ఉపమేయమును ఉపమానముగా నూహించుట ఉత్ప్రేక్షాలంకారము.


		ఈ చీకట్లను చక్రవాకాంగనల విరహాగ్ని ధూమముగా







సులభ వ్యాకరణము

